1 JUAA
NABEMA CARTA JUAABA BADA

Jesu ume nibada Juaiba nai cartada basia. Baribara cartade jaraé baa idjia
badada. Poa 90are basica baa.

NaA cartara jlima djabard itea basia sewada fjaranamaréa. Juai droa baside
Kcaraba dewara cricha Jesudebemada épé panesidaa. Adjia jarabadjidaa Jesu nai
&jliane baside éberaraba ababe idji jaureda unubadjidada. Dewararaba jarabadjidaa
Jesura €bera basida baribara borocueside Critoda idji ume abaa besida. Idjaba
dewarardba jarabadjidaa nai djarara abeda cadjirua bada. Maa béra jaradiabadjidaa
necawaada edadida panada nai djaradebemada édradi carea. Baribara mai
necawaa edapedadaba jarabadjidaa nai djaraba cadjirua oida bia bada.

Mai carea Juaiba nai cartara basia. Dji cricha dromada naigaa: Acéré
Warrara ;cai? Idjaba Acéré warrardra ;caird? JuaAba nadrd basia dadjirdra Acoré
Anaane nibabadadebemada (1:1ne aba 2:17daa). MaAare basia diauru warrarara
sawa beada idjaba Acoré warrarira sawa beada (2:18deba aba 3:11daa). Maiare
basia wara quiria Acéréneba ze badebemada (3:12deba aba 4:21naa). Jiriiare

Dji Zocai Bai Diabari Bedea

1Naaraeda basia Zocai Bai Diabari Bedea abadada. Idjira wadibida

baa. Idjia jaradia bada daiba firisidaa. Idjira dai dauba unusidaa
idjaba jawaba tasidaa. Idjia o bara quiracuita acasidaa. Idjidebemada
mAia nai cartade babaraa. 2Mai zocai bai diabarira Acoéréba nai &jiidne
unubisia. Daiba idjira unusidaa idjaba idjidebemada warada bedea panaa.
Daiba baraa jara panaa maa zocai bai diabarira ewariza babarida.
Nairdeda idjira dadji Zeza Acoré ume bajane babadjia. Idji bajane badada
baria jara panaa bara sida dai ume dbaa abarica dadjird Zeza Acoré ume
idjaba idji Warra Jesucrito ume bia pananamaréa. 4Jima maAgara maa
babaraa dadjirara bio basridadi carea.®

a 1:4. Dadjirara. Griego bedeade Acara cartade “barara” bA baa.

Acéréra cadjirua neé baa

5Daiba Jesucritodeba {iripedada barda jara panara naigaa: Acoréra Anaa
quirica baa ne jiimane jipa ba béra. Maiba idjima paimara ni maari bida neéa.
6Dadjirada idji ume abaa bia panaana a panabara, baribara paimane ninabara,
sewa 0 panaa. Wara bedeara épénaé panaa. 7Baribara idji Anaane ba quirica
dadjirada Anaane nibadibara, dadjird djabara ume &baa bia panania. Idjaba idji
Warra Jesucrito oa erozoadaba dadjira cadjiruara jlima sagabaria.

8Dadjirdda cadjirua neé panaana a panabara, ara dadjiduba ciiriiga
panaa idjaba wara bedeara adua panaa. 9Baribara Acéréra bedea aba ba
béra idjaba jipa obari béra, dadjiraba cadjirua opedadada idjia jaradibara,
maX cadjiruara idjia quirddoaya. Abeda jiima dadjirdba bié opedadara
sagaya. 10Baribara dadjirdba cadjiruada odacaada adibara, Acoréra
sewaida baada a panaa idjaba idji bedeara ijinaé panaa.’

Dadjira carea Acoréa bedea djuburiabari

1Djabara, barara mA warrara quiraca beaa. MAa naigara babaraa

baraba cadjiruara oranamaréa. Baribara abaaba cadjiruada oibara,
aba eropanaa dadji Zeza Acoréa dadjird carea bedea djuburiabarida. Mai
bedea djuburiabarira Jesucritoa. Idjira ne jlimane jipa baa. 2Idjira beusia
Acéréba dadjird cadjiruada quirddoamaréa. Ababe dadjird cadjirua carea

3Acoréba obi bada dadjiraba ija o panabara, ebuda baa idjira warada

cawa panada. 4Baribara abaaba jaraibara: “MAa idjira cawa baa,” maine
idjia obi bada ija 0é babara, mai éberira sewaida baa. Idjia wird bedeara
adua baa. 5-6Baribara Acoré bedea ija o baba Acéréra wardda quiria
baa. Acoré ume dbaa baada a bara nibaida baa Jesucrito nibada quiraca.
Dadjirada mawa nibadibara, cawa panaa warada idji ume abaa panada.

Acoréba obi ba djiwidi

7Djabara, mAia barda baé baa Acoréba obi ba bedea djiwidida,
atebara bA baa idjia naéna obi jaradada.© Mai obi jaradara baraba Crito
ijapedadadeba Ataa cawa panaa. Wardda baraba tiripedadara Acéréba
naéna obi jarada basia. 8Mawamina mAa babarara Acéréba obi ba bedea
djiwidi quiraca baa. Mai bedeara djiwidi quirdca baa Critoba ija oda
béra idjaba bara bida warada ija o pana béra. Djiwidi quirdca baa paima
jaradrabara quiraca baraba cadjiruara igara wabada béra. Idjaba djiwidi
quiraca baa wara Anaa odjabara quiraca baraba quirianeba jipa o wabada
béra.

b 1:10. Acdréba jarasia jiimarada cadjirua obadada. Romano 3:23. Mai carea cadjirua neé
baada a baba Acoréra sewaida baada a baa. ¢ 2:7. Juai 13:34-35.

9Bariduaba Anaane baada aibara, baribara idji djabada quirama baibara,
wadibida paimane baa. 101dji djaba quirid bara Anaane baa. Idji sode neéa
caréba cadjiruade baebida. 11 Baribara idji djaba quirama bara paimane baa.
Paimane ni béra adua baa simaa wada, paimaba idjira dauberrea eroba béra.
12 Warrard, mAa nai cartara barda babaraa Acoréba Critodeba bara
cadjiruara quiradoada béra.
13 Droara, mAa nai cartara baraa babaraa nairiaeda badada wadibida
bada cawa pana béra.
Ciidrara, mAa nai cartara baraa babaraa diaurura poyapedada béra.
Warrari, mAa nai cartara barda babaraa dadji Zeza Acéréra
cawasida béra.
14 Droara, mAa naAi cartara baraa babaraa naaraeda badada wadibida
bada cawasida béra.
Ciidrard, mia naX cartara barda babaraa bio ijd pana béra, Acoré
bedeara bara sode ba béra, idjaba diaurura poyapedada béra.

cadjirua o baida, dadji dauba unu ba awua baida, idjaba dadjia eroba carea
wa o ba carea ara dadjida dji biara bada cricha bai sida. Jima maigara

joya. Baribara Acdréba jara ba ija o bara ewariza idji ume zocai baya.

Crito ume dji quiri

18Djabara mA warraraca bea, nai ewarira jobodoa. Baraba firisidaa
Crito ume dji quiriida zeida.? Crito ume dji quiriira idira baraa. MaA béra
dadjiraba cawa panaa nai ewarira jébododa. 19 Adjirara dadjird ume
pananada é&drasidaa, baribara wirdda dadjirinebemaé basia. Adjirada
warada dadjiranebema badabara, dadjira ume adbaa wadi panacasidaa.
Baribara maigara mawisia ebuda bamaréa jiimarada dadjirinebemaéda.

20Baribara baraba Acoré Jaure Critoba diadada eropanaa. Idjideba jiima
bariba wara bedeara cawa panaa. 21 MAa naA cartara baé baa bardba wara
bedeada adua pana béra atebara babaraa cawa pana béra. Idjaba baraba cawa
panaa sewara waraneba zecada. 22 ;Caida sewaida ba? Jesura Acoréba diai
jarada &dra edabariéana a bada sewaida baa.¢ Idjira Crito ume dji quiriia. Idjia
dadji Zeza Acoréra, Acoré Warra sida igara baa. 23 Acoré Warra igara baba
dadji Zeza Acéréra neé baa. Jesura Acoré Warraada a baba dadji Zeza Acoré
sida erobaa. 24MaA béra baraba ijapedadadeba Ataa Critodebema {iri panara

d 2:18. Crito ume dji quirii. Griego bedeade “Anticrito” bi baa. e 2:22. Acéréba diai
jarada édra edabari. Griego bedeade “Crito” ba baa.

bara sode bio waga erobeadadua. MaAda bio waga panabara, barara dadji
Zeza Acoré ume, idji Warra ume bida dbaa panaa. 25Mawa dbaa panabara,
Critoba dadjirda wardneba jarasia ewariza Acoré ume zocai pananida.

26 MAa maAira basia Acaraba barara ciiriga quiria pana béra.
27Baribara bardba Acoré Jaure Critoba diadara eropanaa. Mai béra
jaradié panaa dewarariba baria jaradiadamaréa. Acoré Jaureba baria
ne jiimada jaradia baa. Idjia jaradia bara sewaéa, dtebara wira araa. Mai
carea Crito ume dbaa beadadua Acoré Jaureba baraa jaradiada quiraca.

28Djabara mA warrardca bea, Crito ume abaa beadadua. Mawa idji
zebarade dadjirira ne wayaa neé, quira pera neé idji quirdpita beadia.
29Baraba cawa panaa Jesucritora jipa bada. Idjaba cawa panaa jlima
jipa o beara Acoré warrarada.

Acoré warrara

1Crichadadua sawa dadji Zeza Acéréba dadjirdra jacua quiria bada.
Jacua quiria ba béra dadjirara idji warrardana abaria. Warada
adua panaa, Acoréra adua pana béra. 2Djabara, dadjirdra Acoré
warrarda. Mawamina Acdréba wadibida cawabié baa dadjirara sawa
beadida. Baribara dadjirdba cawa panaa Crito zebarade idji quiraca
beadida, maA ewaride idjira sawabara bada ununi béra. 3Crito quiraca
bai carea jid bara cadjirua neé babaria Crito cadjirua neé ba quirica.
4Cadjirua o baba Acéré bedeara ijd ocaa. Idjia mai bedeara abeda
zesida dadjira cadjirua dya bai carea. Ni madari bida idjira cadjirua neé
baa. 61dji ume abaa baba cadjiruara ocaa. Baribara cadjirua o baba
Jesucritora adua baa idjaba sawabara bada cawacaa.
7Djabara mA warrardca bea, ni abaaa idu ciirigabiranadua. Jipa o
bara Acoré quirdpita jipa baa Crito jipa ba quirdca. 8Baribara cadjirua
o bara diaurudea, diaurura nairidedaaba cadjirua obari béra. Acoré
9Acéréneba todaba cadjiruara o bacaa, idji Zeza Acdréba obari quirdca
0 ba bérd. Acéréneba toda béra cadjiruara o baéa. 10Naigadeba dadjirdba
cawa panaa cairdda Acoré warrardda idjaba cairdda diauru warrarada.
Jipa oé bara Acoré warraéa. Idjaba idji djaba quiriaé bara Acoré warraéa.

Dji quiria beadida panaa

11Baraba fjapedadadeba Ataa {iri pana bedeara naigaa: dadjirara dji
quiria beadida panaa. 12CaiA quirdca beadié panaa.f Idjira diaurude
basia. Maai béra idji djabara beasia. ;Caré caréa idji djabara beasi? Beasia

f 3:12. Genesi 4:1-15.

idji djababa o badara Acoré quirdpita bia bada béra baribara idjia odara
bié bada béra.
cricharanadua. 14Dadjiraba djabarara quiria pana béra cawa panaa
dadjirdra beu pananada zocai panesidada. Idji djaba quiriaé bara
wadibida beu baa. 151dji djaba quirdma bara Acoré quirdpita mia
beabaria. Birdba cawa panaa mia beabarira ewariza Acoré ume zocai
baéda. 16Wira quiridra sawabara bada dadjiriba cawa panaa naigadeba:
Jesucritora dadjira carea beusia. Ara mai quiraca dadjira sida quirianeba
djababa ne neé ba djabada unu bada carebaébara, ¢Acoré quiriara idji
sode erobaca? Neé baa. 18Djabard mA warrarica bea, dadjird quiriara
ababe bedeadeba baié baa, dtebara dadjia o pananeba wérdda quiria bara
panada unubidida panaa.

19-20MaZAneba cawa panaa dadjirdra wardda Acoréneda. Idjaba ara
dadjirdda sode dji biaéda crichadibara, Acoré quirdpita poya necai
panania. Acéréba dadjirinebemada biara cawa baa dadjira sode cricha
pana cayabara. Idjia abeda jima cawa baa. 21Djabara, dadjira sode
cawa panabara cadjiruade panaéda, ne wayaa neé Acéréa poya iwididia.
22MaAne dadjiraba Acéréa iwidibadara idjia diaya, idjia obi bada idjaba bia
unu bada ija o pana béra. 231djia obi bara naigaa: idji Warra Jesucritora
ijanida idjaba dji quiria beadida idjia dadjirda jarada quirica. 24 Acoréba obi
ba bedea ija o bara Acoré ume baa, idjaba Acéréra idji ume baa. Dadjirdba
cawa panaa Acoréra dadjird ume bada, idji Jaureda dadjirda diada béra.

Sewa jaradia bea sawa cawadi

4 1Djabard, Acoré Jauredeba bedea panaana abadara jiima ijaranadua,
atebara quirdcuita acadadua ddjia wardda Acoré Jauredeba wa
sewadeba adjia Acoré Jauredeba bedea panaana abada béra. 2Nawabara
bardba cawadia caida Acéré Jauredeba bedea bada: abaaba Jesucritora
nai djarade warida zesiada aibara, Acoré Jauredeba bedea baa. 3Baribara
abaaba Jesucritora nai djarade zeé basiada aibara, Acoré Jauredeba bedea
baéa. Crito ume dji quiriineba bedea baa.? Baraba iirisidaa Crito ume dji

g 4:3. Crito ume dji quirii. Griego bedeade “Anticrito” bA baa.

dadjirdra Acorénea. Acoré cawa baba dadjia jaradia panara ijabaria.
Baribara Acoré adua baba dadjia jaradia panara ijaicaa. Maineba
dadjirdba cawa panaa caiba Acoré Jauredeba wira bedeara jaradia bada
idjaba caiba dewara jauredeba sewara jaradia bada.
Acéréba éberara quiria badebema

7Djabard, dadjirara dji quiria beaeida panaa, wara quiriara Acoréneba
ze ba béra. Jiima dji quiria erobeara Acoré warrarda idjaba Acéréra cawa
panaa. 8Acoréra ne jiimane quiria bara ba béra quiria neé baba Acéréra
adua baa. 9Acoréba dadjirdra quiria bada unubisia idji Warra aba bada nai
éjlidnaa diabueside idjideba ewariza zocai beadamaréa. 10Wara quiriara
nawabara baa: quiridneba Acoréba idji Warrara diabuesia beumaréa
dadjira cadjirua poya quirddoai carea. Acoréba mawa oé basia dadjirdba
idjira quiria panana béra, atebara mawa osia idjia dadjirara quiriana béra.

11Djabard, Acoréba dadjirdra mawa quiriana béra dadjira sida dji quiria
beadida panaa. 12Ni abaaba Acéréra ununacaa. Baribara dadjirada dji quiria
panabara, Acréra dadjird ume baa idjaba idji quiridneba dadjirdba warada
jlimardda quiria panaa. 13Acoréba idji Jaureda dadjirda diada béra cawa
panaa dadjirdra Acéré ume panada idjaba idjira dadjird ume bada. 14Daiba
unusidaa idjaba jara panaa dadjiré Zeza Acéréba idji Warrara wéréda
Acéré Warraada aibara, Acoréra idji ume baa 1djaba idjira Acoré ume baa.

16Dadjirdba cawa panaa idjaba ija panaa Acéréba dadjirdra quiria
bada. Acoréba ne jiimane quiria baa. Ward quiria erobara Acoré ume baa
idjaba Acéréra idji ume baa. 17Mawa dadjirdba Acoréra, jiima éberara
sida wéréda quirfé panaa. Acéréba cawa oi ewaride dadjirara ne wayaa
18 Dadjlraba Acéréda, jiima &berara sida quiria panabara, Acoreba cawa
oidebemada wayadaé panaa, wird quiriiba mai wayadira jobibari béra.
Acoréba cawa oi waya baba cawa baa Acoréba idjira cawa oida. Idjia
Acéréra, jiima &berara sida wadibida wirdda quiria baéa.

19Dadjirdba Acoréra quiria panaa idjia dadjirdra nadra quiridna béra.
20 Abaaba Acéréda quiria baada aibara, maine idji djabada quirdma
baibara, idjira sewaida baa. Idji djaba unu bada quiriaé baibara, ¢sawa
Acéré unué bada quiria bai? 21 Jesucritoba dadjirda obi bara naigaa:
Acoré quiria baba idji djabara quiria baida baa.

Acoéré Warra ijanida pananebema

5 1Jesura Acoréba &dra edabari diai jaradada abaaba ijaibara, mai
éberdra Acoré warraa.” Dadji Zeza Acoré quiria baba idji warrara

h 5:1. Acoréba édra edabari diai jarada. Griego bedeade “Crito” bi baa.

sida quiria baa. 2Dadjirdba Acéréda quiria panabara idjaba idjia obi bada
ija o panabara, cawa panaa idji warrara sida quiria panada. 3Dadjiraba
Acoréda wardda quiria panabara, idjia obi bara jiima ija odia. Idjia obi
bara zareaé baa. 4Jiima Acoré warrariba nai é&jiiznebema cadjiruara

oa sida crude erozoasia. Acoré Jaureba cawabi baa maigara warada, idjia
wara bedeara cawabibari béra. [7Idjaba bajane {ibea panaba maigara wara
arada jara panaa; dadji Zeza Acoréba mawa jara baa, “Bedea” abadaba mawa
jara baa, idji Jaure bida mawa jara baa. Maa {ibeara aba bada mawa baa.’]
8NaA séya {ibea panaba cawabibadaa Jesudebema bedeara warada: Jesura
borocueda bér4, idji oara crude erozoada béra, idjaba Acoré Jaureba cawabi
ba béra. Max {ibea panaba abarida cawabi panaa. 9Eberdba ununara wardana
aibara dadjirdba jabadaa. Baribara Acoréba jara bara biara ijanida panaa, idji
Warradebemada warada jara ba béra. 10Acoré Warra ija baba idji sode cawa
baa Acoréba jara bara wirada. Baribara Acdréba jara ba 7jaé baba Acoréra
sewaida bada cricha baa, Acéréba idji Warradebema jara bara 1jaé ba béra.

11 Acéréba jara bara naigaa: idji Warradeba dadjirda diasia ewariza idji ume
zocai beadida. 12Wardda Acdré Warra ija bara idji ume ewariza zocai baya.
Baribara Acoré Warra ijaé baba idji ume ewariza zocai baida neé baa.

Juaiba naAi cartade jiriiare bada

13MZa nai cartara bara dji Acoré Warra ija bea itea babaraa
cawadamaréd ewariza Acoré ume zocai beadida.

14 Acoréba quiria ba quirdca dadjirdba iwididibara, cawa panaa idjia
bia tiribarida. Mai bérd poya ne wayaa neé idjfa iwididida panaa.
15Dadjia iwidibadara {iribarida cawa pana béra, idjaba cawa panaa mai
iwidibadara idjia diaida.

16 Cadjiruada baa Acoréba quirddoacada. Abaaba mai cadjiruada osira beuya.
MaA bérd mAa jaraé baa &berd mai cadjirua oda carea iwididamaréa. Baribara
cadjiruada baa Acoréba quirddoabarida. Abasba max cadjiruada osira wadibida
poya &draya ewariza Acoré neé baidebemada’/ Mai béra abaaba idji djababa
maX cadjiruada o bada unuibara, idji carea Acoréa iwidida baa. MaAne Acéréba

i 5:7. Griego bedeade icara cartade versiculo 7 neéa. j 5:16 Ewariza Acoré neé
baidebemada. Griego bedeade bA baa “beuidebemada.”

dji &bera cadjirua odaa idji ume ewariza zocai baida diaya. 17 Jiima Acéré
quirdpita bié o bara cadjiruaa. Baribara cadjiruada baa Acoréba quiridoabarida.
Abaaba maa cadjiruada osira wadibida beudebemada poya édraya.

18Dadjirdba cawa panaa Acoré warrardba cadjiruara o pananacada,
Acoré Warra Jesucritoba ddjirdra waga ba béra. Maiba diauruba adjirara
poya bié oéa. 19Dadjirdba cawa panaa dadjirira Acoréneda. Idjaba
20Dadjirdba cawa panaa Acéré Warrara zesida idjaba cricha cawaada
dadjiraa diasida wara Acéréda cawadamaréa. Idji Warra Jesucrito ume
pana béra dadjirdra wira Acéré ume panaa. Acorédra dji ward Acoréa.
Idjiabara éberaraa diabaria idji ume ewariza zocai beadida. 21 Djabara ma
warraraca bea, jawaba oda acoré beara épéranadua.

